
New Delhi, Kyllalyngkot:
Ka India Meteorological Department (IMD) ka la

ïathuh lypa ba ka jingkhriat kan sa jur bha ha kiba bun
ki jylla ha kine ki ar ne lai sngi ban wan. Ka jingjur jong
ka jingkhriat kan sa long ha Punjab, Haryana,
Chandigarh, Delhi, East Madhya Pradesh bad ha ki
katto katne ki bynta jong ka West Madhya Pradesh ha
kine ki ar sngi ban sa wan, la ïathuh ka tnat MeT.

Katkum ka jingïathuh lypa la ong ba ka Rajasthan
kan sa ïohmad ïa ka jingkhriat tasam ha ka 27 bad 28
tarik, Kyllalyngkot katba ka jingjur jong ka jingkhriat
kan sa long ha ki bynta jong ka Punjab, Haryana-
Chandigarh ha kine ki saw sngi ban sa wan. Ki jaka dew
lynnong kiba kynthup ïa ka Saurashtra bad Kutch kin
sa ïohmad ïa ka jingkhriat hadien khyndiat kynta ban
wan.

Ka tnat ba dei khmih ïa ka jinglong jingman jong ka
suiñ bneng ka la ong ba kan sa don ka jingkahdum jong
u lyoh ha ka miet bad ka por mynstep ha ki jaka ba bun
kiba don ha Punjab bad West Uttar Pradesh ha kine ki
kynta ban wan.

Ka jingkahdum jong u lyoh kan sa don ruh ha ki
bynta jong ka West Bengal bad Sikkim mynta ka sngi,
ha ki bynta jong ka Haryana-Chandigarh-Delhi, East
Uttar Pradesh, Bihar, Assam, Meghalaya bad Tripura ha
kine ki kynta ban wan bad ha Odisha ha kine ki sngi
ban wan. Ka jingbeh jong ka lyer khriat na ki bynta ba
shaphang Sepngi ka la ktah jur ïa ka Punjab bad ki jaka
ba marjan bad kane kan sa long ruh ha ka rukom long

jong ka 'erïong kane ka lah ban beh sha ki bynta jong ka
Jharkhand bad ki jaka them.

Hapoh kane ka jinglong jingman jong ka jingbeh
jong ka lyer, ka la don ka jinghap slap ha ki bynta jong
ka Jammu & Kashmir, Ladakh, Gilgit Baltistan,
Himachal Pradesh bad Uttarakhand bad hadien kane
kine ki jaka kin sa ïohmad ïa ka jingrang bad ka jingshai
jong ka suiñ bneng.

"Da ka jinglong jingman jong ka suiñ bneng bad ka
jingbeh biang jong ka lyer khriat na shaphang Sepgi
naduh ka 29 tarik, Kylllyngkot, 2022, kan sa don ka
jingkyrhuh slap bad ka jinghap jong u slap ka ïor ha ki
bynta jong ka Western Himalayan Region naduh ka 29
tarik, haduh ka 31 tarik, Kyllalyngkot, 2022," la ong ka
IMD. UNI

New Delhi, Kyllalyngkot:

Ka seng Congress ha
ka lah sngi U Blei ka la
pyllait ïa ka thup kyrteng
jong ki 11 ngut ki kyrtong
ban ïakhun ha ka ilekshon
Assembly ha
Uttarakhand.

Ka seng ka la
pynïakhun ïa u Myntri
Rangbah barim jong ka
jylla u Harish Rawat na
Ramnagar Assembly kon-
stitwensi bad ïa ka
Anukriti Gusain Rawat
na Lansdowne Assembly
konstitwensi.

U Harish Rawat, uba
la lamkhmat ïa ka
jingïalap ilekshon ha ka
jylla, um shym la lah ban
ïoh ïa ka jingjop ha ka
jingïakhun ïa ka
Assembly ilekshon ha
Haridwar-Rural bad
Kichcha Assembly kon-
stitwensi ha u snem 2017.

Ka seng ka la
pynïakhun ruh ïa ka

Anukriti Gusain Rawat
na Lansdowne Assembly
konstitwensi.

Ha kaba ïadei bad
kane, ka seng Congress
kam shym la ai rai na ka
konstitwensi aïu ba ka
pyrsa kurim jong u ka
Harak Singh Rawat kan
ïakhun, kane ka la leit
phai sha ka seng Congress
na ka seng BJP ha ka sngi
Thohdieng.

Ym pat pynbna ïa ki
kyrteng jong ki kyrtong
na ka bynta ban ïakhun ha
ki 6 tylli ki konstitwensi.

Da ka jingpynbna ïa ki
kyrteng jong ki 11 ngut ki
kyrtong, ka seng Congress
haduh mynta ka la
pynbna ïa ka thup kyrteng
jing 64 ngut ki kyrtong,
hadien ba la dep ban
pynbna ïa ka thup kyrteng
kaba nyngkong jong ki 53
ngut ki kyrtong ïa kaba la
pyllait ha ka miet jong ka
sngi Saitjaiñ.

Ka seng ka la
pynïakhun ïa u
President jong ka seng
Congress ha
Uttarakhand u Ganesh
Godiyal na Srinagar
konstitwensi bad u
nongïalam ka liang pyr-
shah ha ka Assembly ka
ban sa kut noh u Pritam
Singh na Chakrata (ST)
konstitwensi ha ka thup
kyrteng kaba nyngkong.

Katba u Lamphang
barim u Yashpal Arya,
uba la mih noh na ka
seng BJP bad pynïasoh
bad ka seng Congress, u

la shah pynïakhun na ka
konstitwensi jong u na
Bajpur-SC.

U khun jong u Arya u
Sanjeev Arya u la shah
pynïakhun na Nainital
(SC) Assembly kon-
stitwensi, ha kaba u la
iehnohkam hadien ba u la
mih na ka seng BJP ha
ryngkat u kpa jong u.

U Sumit Hridayesh,
uba long u khun jong ka
heh nongïalam jong ka
seng Congress ka Indira
Hridayesh kaba la khlad
noh ha u bnai Jylliew jong
u snem ba la lah, u la shah
pynïakhun na Haldwani
Assembly konstitwensi.

Ka jylla kan sa pyn-
long ïa ka ilekshon kaba
tang ha kawei ka bynta ka
ban long ha ka 14 tarik,
Rymphang bad ka
jingñiew ïa ki vote kan sa
long ha ka 10 tarik, Lber.
UNI

New Delhi, Kyllalyngkot:

U Chief Election Commissioner u Sushil Chandra ha ka lah sngi U Blei u la ong
ba ka Commission ka la pynbeit ban pynlong ïa ka ilekshon kaba ïaid beit ïaid ryn-
tih bad kaba shngaiñ khamtam kum ha kane ka por ba don ka khlam Covid ha ki san
tylli ki jylla ki ban pynlong ïa ka ilekshon Assembly.

Ha ka jingphah khubor jong u ha ka miet jong ka jingrakhe ïa ka National Voters'
Day, kaba 12 u Chandra u la ong ba ka jingdon jong ki nongthep vote ha ki jaka thep
vote ka la nang pynkhlaiñ shuh shuh ïa ka synshar paidbah. "Ha kum kane ka sngi,
ngi la don palat 95.14 klur ngut ki nongthep vote, ha kaba na kine 49.01 klur ngut
ki dei ki shynrang bad 46.09 ngut ki dei ki kynthei. Napdeng kine, ki nongthep vote
kiba la pynrung kyrteng, ki la don kumba 1.92 ngut ki nongshong shnong jong ka ri
kiba la kham san…ha kaba ïadei bad kane la ong ba ki jinglong jingman ki la heh
haduh katta katta, ki nongthep vote ki la don ka jingshaniah skhem ha ka  Election
Commission," la ong u Chandra ha ka jingai jingkren jong u lyngba ka Video.

Ïa ka EC la wanrah ha ka 25 tarik, Kyllalyngkot, 1950, shi sngi hadien ba ka India
kan ïoh ïa ka jingsynshar hi. Ha ki 12 snem ba la leit ïa ka 25 tarik, la ju rakhe ba kan
long ka sngi jong ki nongthep vote ne ka National Voters' Day. UNI

New Delhi, K'lyngkot:

Hapdeng ka por ba la
pynjur bha ia ki lad
jingïada hashwa ban
rakhe ïa ka Republic Day,
ki shipai ïada khappud
jong ka tnat Border
Security Force ki la jan-
don 100 ngut ki lehnoh
kiba la don ha ki jaka siat
ha ki bynta khappud jong
ka India-Pakistan kiba
dang ap ban ïasiat.

Naba la lah ban
tehlakam ïa ki jinglong
jingman, u Inspector
General jong ka tnat
Border Security Force,
Kashmir, u Raja Babu
Singh u la ong ba ha
Srinagar, kumba la ïoh
jingtip la ong ba ki la don
kumba 104 haduh 135
ngut ki lehnoh kiba la
don ha ki jaka ïasiat bad
kine ki dang ap lano ban
ïasiat bad ban rungtuh
sha ki bynta jong ka ri.

U la bynrap shuh shuh

da kaba ong ba ka la don
ka jingpahara bad ka jing-
peit ngor ha kiba bun ki
bynta ba bun kane ka la
long hadien ba la don
katto katne ki briew ka
thaiñ kiba la ïaid lyngba u
Line of Control.

Ngi dang ïaleh ban
khmih bniah na ka bynta
jong ki bad kumjuh ban
tohkit bniah na ki
bahaïing jong ki, u la byn-
rap.

Ki la don shibun kiei
kiei ba la leh ha ki bynta
khappud. Ki heh jong ka
Intelligence Bureau ha ka
jingïakren bad ki nongth-
oh khubor ki la ong ba da
ka jinghiar bun jong ka
jingdo jong ki lehnoh ha
ka thain, ka Pakistan ka la
don ha ka bynta ban phah
bun ïa ki lehnoh ban rung
sha ki bynta jong ka ri bad
ban nang pynjur ïa ki kam
pyntriem ha  Jammu &
Kashmir. UNI

Lucknow, K'lyngkot:

Ka heh nongïalam jong ka seng Bahujan
Samaj Party (BSP) ka Mayawati kan sa pyn-
long ïa ka jingïalap ilekshon jong ka seng na
Agra ha ka 2 tarik, Rymphang.

U General Secretary jong ka seng u Satish
Chandra Mishra hynnin ka sngi u la ong ba
ka heh nongïalam jong ka seng BSP kan sa ai
jingkren ha ka jingïalang paidbah ka ban sa
long ha ka taïew ban wan ha ryngkat ka jing-
bud ryntih ïa ki kyndon ba la buh ha kaba
ïadei bad ka jingdon jong ka khlam ha Taj
City.

Ha kaba ïadei bad kane, ïa ka jaka bad ka por na ka bynta ban pynlong ïa ka
jingïalang paidbah ym pat pyntip haduh mynta. Ïa ka ilekshon ha Uttar Pradesh la
rai ban pynlong ha ki 7 tylli ki bynta ka ban sdang naduh ka 10 tarik, Rymphang.
UNI

New Delhi, Kyllalyngkot:

Ki nongialam jong ki
lai tylli ki seng synroplang
kiba kynthup ïa u Myntri
Rangbah barim jong ka
Punjab u Captain
Amrinder Singh uba long

u nongialam jong ka seng
Punjab Lok Congress
(PLC), u nongïalam
barim jong ka Shiromani
Akali Dal (SAD) u
Sukhdev Singh Dhindsa
ka SAD (Sayukt) bad jong

ka seng BJP ba la
mihkhmat da u President
ka seng u JP Nadda, ki la
pynbna ïa ka jingïabhah ïa
ki konstitwensi na ka
bynta ka jingwan jong ka
ilekshon Assembly ka ban

sa wan ha ka jylla.
Ka BJP kan sa

ïakhun ha ki 65 tylli ki
Assembly konstitwensi,
ka PLC kan sa ïakhun
ha ki 37 tylli ki kon-
stitwensi bad ka SAD
(Sanyukt) kan sa ïakhun
ha ki 17 tylli ki
Assembly konstitwensi.

U President jong ka
seng BJP u J.P. Nadda,
uba la dep ba pynbna ïa
ka jingïasam ïa ki kon-
stitwensi ha ryngkat ka

jingdonlang jong u Capt.
Singh bad Dhindsa ha ka
por ba don ka jingïalang
bad ki nongthoh khubor
ha ka jaka treikam jong ka
seng BJP, u la pynshisha
da kaba ong ba ka jylla ka

la donkam ïa ka
jingkhmih bniah kaba
kyrpang, ka jingïatreilang
jong baroh ar  ki sorkar
bad ka jingïasngewthuh
jingmut hapdeng ka
sorkar kmie bad ka sorkar
jylla.

U Capt. Singh u la
ong ba kine ki lai tylli ki
seng ki la iasnohktilang na
ka bynta ban ïada ïa ka ri
bad ka jingmyntoi ha ka
jylla, katba dang ïaid
shakhmat ban khanglad ïa
ka jingthmu jong ka ri ba
marjan ka Pakistan kaba la
pyrshang ban wanrah ki
kynrum kynram bad ki
jingsniew ha Punjab da
kaba khaïi ïa u drok bad ki
tiar ïasiat ha ka jylla. UNI

Ap ki lehnoh Pakistan ban rung
tuh sha ki bynta ka ri

Yn hap slap bad jur ka jingkhriat ha bun tylli ki
jylla bad ki UT haduh ka sngi Saitjaiñ

Mumbai, Kyllalyngkot:

Ka nongpynïaid barim jong ka jaka thoh khubor ka Indrani Mukerjea ha  ka lah
sngi U Blei ka la phah ïa ka jingthoh sha ka ïingbishar kaba kyrpang shi bynta ban
pynshisha ba ka khun jong ka ka Sheena Bora, ha kaba ka la shah kynnoh ba ka la
pynïap ïa ka, ka dang im. Ka Mukerjea, ha ka jingmudui kaba don 8 sla ïa kaba la
phah lyngba ka nongïasaid aiñ jong ka ka Sana Raees Khan, ka la pan hukum na ka
ïingbishar ban hukum ïa ka kynhun CBI, ïa u nongmudui ba dei ban phah ïa ka jing-
pynshisha kum shi bynta ban ai jubab halor katei ka jingpynshisha jong ka. Ka
Mukerjea ka la kwah ban tip lada ka kynhun Central Bureau of Investigation ka la
shim ne em ïa ki sienjam na ka bynta ban pynshisha halor katei ka jingïathuh jong
ka ba ka Sheena Bora ka dang im.

Katkum ka jingkyrpad, ha u Naiwieng jong u snem 2021, kawei ka briew ïa kaba
la pynithuh ïalade kum ka Asha Korke, kaba dei ka heh pulit barim ïa kaba la
shahkem ha ka jingjia jong ka jingshah kynnoh dawa pisa ïa kaba la donkti ruh da u
Mumbai Police Commissioner barim u Param Bir Singh, hapoh Byculla Women's
Prison.

Kumba la pynshisha, la ong ba ka Korke ka la ïathuh ïa ka Mukerjea ba ha u bnai
Jylliew jong u snem 2021 ka la don ha Srinagar ha kaba ka la ïakynduh ïa kawei ka
briew kaba long kum ka Sheena Bora. Haba ka Korke ka la tur shajan katei ka briew
bad kylli la ka dei ne em ka Sheena Bora, katei ka briew ka la kubur ba ka dei, la
ïathuh ka jingthoh.

"Katei ka briew ka la kylli ba kumno ka Korke ka  tip ïa ka bad ha kano ka rukom.
Ka Korke ka la pynshisha da kaba ong ba ka dei ka pulit kaba la trei bad ki pulit ka
Maharashtra, ha kaba ka Sheena ka la jubad da kaba ong ba dei ma ka kaba la buh ïa
ka ha ka jaka ïadih ïabam sngewbha," la ong ka jingthoh.

Shuh shuh katei ka jingthoh ka la bynrap da kaba ong ba ka Korke ka la pyrshang
ban ïakren halor ki daw kiba bun bad ka Sheena bad kyntu ïa ka ba ka dei ban wan
shakhmat ban ban ïathuh ïa ka jingshisha bad ban phah pyllait noh ïa ki kmie ki kpa
jong ka kiba la shah set halor ka jingshah kynnoh ba ki la pynïap ïa ka. Katkum ka
jingpynshisha la ong ba ka Sheena ka la kyntait ban leh kumta, bad ong ba ka la
sdang ban im ka jingim kaba thymmai bad ba kam kwah shuh ban im ka jingim kaba
mynshwa. Ka Indrani Mukerjea ka la shahkem ha u snem 2015 ha ryngkat u kurim
jong ka u Peter Mukerjea bad u kurim barim jong ka u Sanjeev Khanna halor ka jing-
shah kynnoh ba ki la donkti ban pynïap ïa ka khun jong ka ka Sheena Bora. UNI

Yn ïakhun ka BJP ha ki 65 tylli ki konstitwensi ha Punjab,
ka PLC ha ki 37 tylli ki konstitwensi

Yn ïalap ilekshon ka Mayawati ha Agra ha
ka 2 tarik u Rymphang

Ka Mayawati

Pynkhreh ka EC ban wanrah jingshngaiñ ha
ka por ilekshon: CEC

Phah jingthoh ka Mukerjea ban pynshisha
ba ka Sheena ka dang im

Yn ïakhun u Harish Rawat na Ramnagar
konstitwensi ha ka ilekshon 

U Harish Rawat

KA JINGKHMIH NA BYNTA KA FINANCIAL RESULT: 
1. Katei haneng ka Financial Result kaba Khlem Audit kumba la khmih bniah da ka Audit Committee lah ioh jingmynjur ha ka jingialang jong ka Board of Directors ia kaba la pynlong ha

ka 25 tarik u Kyllalyngkot, 2022. Ka Limited Review jong kitei ki jingmih kumba donkam hapoh jong ka Regulation 33 jong ka SEBI (Listing Obligations and Disclosure Requirements)
Regulations, 2015, lah dep ban pyndep da ka Statutory Auditors jong ka Company bad ba la ujor bad ka Stock Exchanges hapoh ka Regulation 33 jong ka SEBI (Listing Obligations
and Disclosure Requirements) Regulations, 2015. Ia ka rukom kaba pura jong kane ka jingmih na ka Quarterly Financial lah ban ioh na ka website jong ka Stock Exchange www.nsein-
dia.com bad www.bseindia.com bad ruh na ka website jong ka Company www.shyamcenturyferrous.com.   

2. Ka kynhun ka dang iai trei ha ka ban shna bad pynmih ia ki cement, cement clinker (dpei) bad ka jingpymih bording. Ka Power Company (karkhana pynmih bording) ka pynmih bor-
ding na bynta ki kynhun jong ki kompani na ka bynta ka jingpyndonkam jong ki. Kam shym la don ka jingpyntreikam la ka jong katkum ka Ind AS 108, "Operationg Segment".   

3. Ki dur jong ka por/snem lah kynthuplang bad la buhbha na ka bynta ban pynthikna ia kaei kaba don mynta, kumba ka long. 

Ka jingioh na baroh ka Jingtreikam

Ka Jingiohnong Net Profit/(Duhnong) na bynta ka por (hashwa ka khajna, laitnoh kiwei ki mar bad
lane ki mar kiba kham pher)

Ka Jingiohnong Net Profit/(Duhnong) na bynta ka por (hashwa ka khajna, laitnoh kiwei ki mar bad
lane ki mar kiba kham pher)

Ka Jingiohnong Net Profit/(Duhnong) na bynta ka por (hadien ka khajna, laitnoh kiwei ki mar bad
lane ki mar kiba kham pher)

Baroh ki jingioh na ka bynta ka por (kynthup ia ka jingiohnong /( Duhnong) na bynta
ka por hadien jong ka khajna  bad kiwei ki jingiohnong hadien jong ka khajna)
Ka Paid up Equity Share Capital (Face Value kaba ` 1/- iwei)

Ka jingiohnong ha manla kawei ka Share (kaba long. `1/- iwei)
-Basic & Diluted (Kaba khlem shim lut baroh) (` )

Quarter Bakut
((`̀ ha ki lak) 

Khyndai Bnai Bakut Snem bakut
31.12.2021

(Khlem audit)
30.09.2021
(Khlem audit)

31.12.2020
(Khlem audit)

31.12.2020
(Khlem audit)

31.03.2021
(Ba audit)

31.12.2021
(Khlem audit)

Ka jingmih na ka Financial Results kaba khlem Audit na bynta ka Quarter/Khyndai bnai kaba kut ha ka 31 Nohprah, 2021

Da ka hukum jong ka Board
Na bynta ka Shyam Century Ferrous Limited

Sd/-
Rajesh Kumar Agarwal

Director
Tarik: 25 Kyllalyngkot, 2022
Jaka: Kolkata


